
ՀՀ կառավարության որոշման նախագծի 
ՀՀ պաշտպանության նախարարության 21․04․2024թ․ ՊՆ/02/3023-2024 գրությամբ ՀՀ ՏԿԵՆ պետական գույքի կառավարման կոմիտե (այսուհետ՝ Կոմիտե) է ներկայացվել ՀՀ պաշտպանության նախարարությունում կուտակված պաշտպանության նպատակով չօգտագործվող, դուրս գրված, գաղտնի աշխատանքների համար չնախատեսված և ռազմական  նշանակություն չունեցող 1236 միավոր (մոտ 5263 տոննա) տրանսպորտային միջոցների ջարդոնի (այսուհետ՝ Գույք)  օտարման վերաբերյալ հայտը՝ ՀՀ կառավարության 15․04․2021թ․ N587-Ն որոշմամբ հաստատված կարգի 7-րդ կետի 2-րդ ենթակետի պահանջները։
Կոմիտեի կողմից «Գույքի գնահատման և աճուրդի կենտրոն» ՊՈԱԿ-ին տրվել է հանձնարարական Գույքի 1 տոննայի շուկայական արժեքի գնահատում կատարելու նպատակով։
Հիմք ընդունելով վերջինիս կողմից ներկայացված տեղեկատվությունը Կոմիտեի կողմից մշակվել է «Պետական շարժական գույքն օտարելու մասին» ՀՀ կառավարության որոշման նախագիծը՝ համաձայն որի առաջարկվում է Հայաստանի Հանրապետության պաշտպանության նախարարությանն հաշվեկշռում հաշվառված 5263 տոննա սև մետաղի ջարդոնն օտարել դասական աճուրդով մեկ լոտով։
Աճուրդը կազմակերպվելու և իրականցվելու է Հայաստանի Հանրապետության կառավարության 2021 թվականի ապրիլի 15-ի N587-Ն որոշման 1-ին կետի 1-ին և 4-րդ ենթակետերով սահմանված հավելվածներով ու Հայաստանի Հանրապետության կառավարության 2023 թվականի սեպտեմբերի 28-ի N1667-Ն որոշման հավելվածով հաստատված կարգի պահանջներին համպատասխան։ 
[bookmark: _Hlk181703830]Ներկայացված նախագծով առաջարկվում է Աճուրդով օտարման ենթակա Գույքի վաճառքի 1 տոննայի նվազագույն մեկնարկային գինը՝ 45 000 ՀՀ դրամ՝ համաձայն 2024 թվականի մայիսի 13-ի դրությամբ գնահատված շուկայական արժեքի։
Աճուրդում հաղթող ճանաչված մասնակիցը ելնելով իր կողմից Գույքի 1 տոննայի համար առաջարկված գնից՝ վճարում է 5263 տոննա Գույքի համար (առաջարկված 1 տոննայի գին բազմապատկած 5263 տոննա) աճուրդի արդյունքների մասին արձանագրությունը ստորագրելու օրվանից հետո 3 (երեք) աշխատանքային օրվա ընթացքում՝ Հայաստանի Հանրապետության արժույթով,
Գնորդը պարտավոր է վճարել նաև Գույքի արժեքի որոշման ծառայությունների վճարը՝ 3 684 100 դրամ գումարը (ներառյալ՝ ԱԱՀ), որը ենթակա է վճարման աճուրդի արդյունքների մասին արձանագրությունը ստորագրելու օրվանից երեք աշխատանքային օրվա ընթացքում՝ գնահատողի համապատասխան հաշվին։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ ՀՀ պաշտպանության նախարարության 1236 միավոր տրանսպորտային միջոցների ջարդոնի օտարումը, որի քաշը կազմում է մոտ 5263 տոննա բխում է ՀՀ կառավարության 2021-2026թթ. ծրագրի պահանջներից։
[bookmark: _Hlk178351157]«Պետական շարժական գույքն օտարելու մասին» ՀՀ կառավարության որոշման նախագծի ընդունման արդյունքում նախատեսվում է Հայաստանի Հանրապետության պետական բյուջե ապահովել լրացուցիչ դրամական մուտքեր։
